
maThAmnAyamahAnushAsanam

மடா²ம்நாயமஹாநுஶாஸநம்

ஶாரதா³ மடா²ம்நாய: ।
ப்ரத²ம: பஶ்சிமாம்நாய: ஶாரதா³மட² உச்யதே ।
கீடவார:ஸம்ப்ரதா³யஸ்தஸ்ய தீர்தா²ஶ்ரமௌ பதே³ ॥ 1॥
த்³வாரகாக்²யம் ஹி க்ஷேத்ரம் ஸ்யாத்³ தே³வ:ஸித்³தே⁴ஶ்வர:ஸ்ம்ரு’த: ।
ப⁴த்³ரகாலீ து தே³வீ ஸ்யாத்³ ஹஸ்தாமலக தே³ஶிக: ॥ 2॥ var ஆசார்யோ
விஶ்வரூபக:
கோ³மதீதீர்த²மமலம் ப்³ரஹ்மசாரீ ஸ்வரூபக: ।
ஸாமவேத³ஸ்ய வக்தா ச தத்ர த⁴ர்மம் ஸமாசரேத் ॥ 3॥
ஜீவாத்மபரமாத்மைக்ய போ³தோ⁴ யத்ர ப⁴விஷ்யதி ।
தத்த்வமஸி மஹாவாக்யம் கோ³த்ரோऽவிக³த உச்யதே ॥ 4॥
ஸிந்து⁴-ஸௌவீர-ஸௌராஷ்ட்ர-மஹாராஷ்ட்ரஸ்ததா²ந்தரா: ।
தே³ஶா: பஶ்சிமதி³க்ஸ்தா² யே ஶாரதா³மட²பா⁴கி³ந: ॥ 5॥
த்ரிவேணீஸங்க³மே தீர்தே² தத்த்வமஸ்யாதி³லக்ஷணே ।
ஸ்நாயாத்தத்த்வார்த²பா⁴வேந தீர்த²நாம்நா ஸ உச்யதே ॥ 6॥
ஆஶ்ரமக்³ரஹணே ப்ரௌட⁴ ஆஶாபாஶவிவர்ஜித: ।
யாதாயாதவிநிர்முக்த ஏததா³ஶ்ரமலக்ஷணம் ॥ 7॥
கீடாத³யோ விஶேஷேண வார்யந்தே யத்ர ஜந்தவ: ।
பூ⁴தாநுகம்பயா நித்யம் கீடவார:ஸ உச்யதே ॥ 8॥
ஸ்வ-ஸ்வரூபம் விஜாநாதி ஸ்வத⁴ர்ம-பரிபாலக: ।
ஸ்வாநந்தே³ க்ரீட³தே நித்யம் ஸ்வரூபோ ப³டுருச்யதே ॥ 9॥
கோ³வர்த⁴ந மடா²ம்நாய: ।
பூர்வாம்நாயோ த்³விதீய:ஸ்யாத்³ கோ³வர்த⁴நமட:²ஸ்ம்ரு’த: ।
போ⁴க³வார:ஸம்ப்ரதா³யோ வநாரண்யே பதே³ஸ்ம்ரு’தே ॥ 10॥
புருஷோத்தமம் து க்ஷேத்ரம் ஸ்யாஞ்ஜ்ஜக³ந்நாதோ²ऽஸ்ய தே³வதா ।

விமலாக்²யாஹி தே³வீ ஸ்யாதா³சார்ய: பத்³மபாத³க: ॥ 11॥
தீர்த²ம் மஹோத³தி: ⁴ ப்ரோக்தம் ப்³ரஹ்மசாரீ ப்ரகாஶக: ।
மஹாவாக்யம் ச தத்ர ஸ்யாத் ப்ரஜ்ஞாநம் ப்³ரஹ்ம சோச்யதே ॥ 12॥
ரு’க்³வேத³பட²நம் சைவ காஶ்யபோ கோ³த்ரமுச்யதே ।
அங்க³ப³ங்க³கலிங்கா³ஶ்ச மக³தோ⁴த்கலப³ர்ப³ரா: ।
கோ³வர்த⁴நமடா²தீ⁴நா தே³ஶா: ப்ராசீவ்யவஸ்தி²தா: ॥ 13॥
ஸுரம்யே நிர்ஜநே ஸ்தா²நே வநே வாஸம் கரோதி ய: ।
ஆஶாப³ந்த⁴விநர்முக்தோ வநநாமா ஸ உச்யதே ॥ 14॥
அரண்யே ஸம்ஸ்தி²தோ நித்யமாநந்தே³ நந்த³நே வநே ।
த்யக்த்வா ஸர்வமித³ம் விஶ்வமாரண்யம் பரிகீர்த்யதே ॥ 15॥
போ⁴கோ³ விஷய இத்யுக்தோ வார்யதே யேந ஜீவிநாம் ।
ஸம்ப்ரதா³யோ யதீநாஞ்ச போ⁴க³வார:ஸ உச்யதே ॥ 16॥
ஸ்வயம் ஜ்யோதிர்விஜாநாதி யோக³யுக்திவிஶாரத:³ ।
தத்த்வஜ்ஞாநப்ரகாஶேந தேந ப்ரோக்த: ப்ரகாஶக: ॥ 17॥
ஜ்யோதிர்மடா²ம்நாய: ।
த்ரு’தீயஸ்தூத்தராம்நாயோ ஜ்யோதிர்நாம மடோ² ப⁴வேத் ।
ஶ்ரீமட²ஶ்சேதி வா தஸ்ய நாமாந்தரமுதீ³ரிதம் ॥ 18॥
ஆநந்த³வாரோ விஜ்ஞேய:ஸம்ப்ரதா³யோऽஸ்ய ஸித்³தி⁴த:³ ।
பதா³நி தஸ்ய க்²யாதாநி கி³ரிபர்வதஸாக³ரா: ॥ 19॥
ப³த³ரீகாஶ்ரம: க்ஷேத்ரம் தே³வோ நாராயண:ஸ்ம்ரு’த: ।
பூர்ணாகி³ரி ச தே³வீ ஸ்யாதா³சார்யஸ்தோடக:ஸ்ம்ரு’த: ॥ 20॥
தீர்த²ம் சாலகநந்தா³க்²யம் ஆநந்தோ³ ப்³ரஹ்மசார்யபூ⁴த் ।
அயமாத்மா ப்³ரஹ்ம சேதி மஹாவாக்யமுதா³ஹ்ரு’தம் ॥ 21॥
அத²ர்வவேத³வக்தா ச ப்⁴ரு’க்³வாக்²யம் கோ³த்ரமுச்யதே ।
குருகாஶ்மீரகாம்போ³ஜபாஞ்சாலாதி³விபா⁴க³த: ।
ஜ்யோதிர்மட²வஶா தே³ஶா உதீ³சீதி³க³வஸ்தி²தா: ॥ 22॥
வாஸோ கி³ரிவநே நித்யம் கீ³தாத்⁴யயநதத்பர: ।
க³ம்பீ⁴ராசலபு³த்³தி⁴ஶ்ச கி³ரிநாமா ஸ உச்யதே ॥ 23॥

வஸந் பர்வதமூலேஷு ப்ரௌட⁴ம் ஜ்ஞாநம் விப⁴ர்தி ய: ।
ஸாராஸாரம் விஜாநாதி பர்வத: பரிகீர்த்யதே ॥ 24॥
தத்த்வஸாக³ரக³ம்பீ⁴ர ஜ்ஞாநரத்நபரிக்³ரஹ: ।
மர்யாதா³ம் வை ந லங்க்⁴யேத ஸாக³ர: பரிகீர்த்யதே ॥ 25॥
ஆநந்தோ³ஹி விலாஸஶ்ச வார்யதே யேந ஜீவிநாம் ।
ஸம்ப்ரதா³யோ யதீநாம் சாநந்த³வார:ஸ உச்யதே ॥ 26॥
ஸத்யம் ஜ்ஞாநமநந்தம் யோ நித்யம் த்⁴யாயேத தத்த்வவித் ।
ஸ்வாநந்தே³ ரமதே சைவ ஆநந்த:³ பரிகீர்த்யதே ॥ 27॥
ஶ‍்ரு’ங்கே³ரீ மடா²ம்நாய: ।
சதுர்தோ² த³க்ஷிணாம்நாய: ஶ‍்ரு’ங்கே³ரீ து மடோ² ப⁴வேத் ।
ஸம்ப்ரதா³யோ பூ⁴ரிவாரோ பூ⁴ர்ப⁴வோ கோ³த்ரமுச்யதே ॥ 28॥
பதா³நி த்ரீணி க்²யாதாநி ஸரஸ்வதீ பா⁴ரதீ புரீ ।
ராமேஶ்வராஹ்வயம் க்ஷேத்ரமாதி³வாராஹதே³வதா ॥ 29॥
காமாக்ஷீ தஸ்ய தே³வீ ஸ்யாத் ஸர்வகாமப²லப்ரதா³ ।
ஸுரேஶ்வராக்²ய ஆசார்யஸ்துங்க³ப⁴த்³ரேதி தீர்த²கம் ॥ 30॥ var ஹஸ்தாமலக
சைதந்யாக்²யோ ப்³ரஹ்மசாரீ யஜுர்வேத³ஸ்ய பாட²க: ।
அஹம் ப்³ரஹ்மாஸ்மி தத்ரைவ மஹாவாக்யம் ஸமீரிதம் ॥ 31॥
ஆந்த்⁴ரத்³ரவிட³கர்ணாடகேரலாதி³ப்ரபே⁴த³த: ।
ஶ‍்ரு’ங்கே³ர்யதீ⁴நா தே³ஶாஸ்தே ஹ்யவாசீதி³க³வஸ்தி²தா: ॥ 32॥
ஸ்வரஜ்ஞாநரதோ நித்யம் ஸ்வரவாதீ³ கவீஶ்வர: ।
ஸம்ஸாரஸாக³ராஸாரஹந்தாऽஸௌ ஹி ஸரஸ்வதீ ॥ 33॥
வித்³யாப⁴ரேண ஸம்பூர்ண:ஸர்வபா⁴ரம் பரித்யஜந் ।
து:³க²பா⁴ரம் ந ஜாநாதி பா⁴ரதீ பரிகீர்த்யதே ॥ 34॥
ஜ்ஞாநதத்த்வேந ஸம்பூர்ண: பூர்ணதத்த்வபதே³ஸ்தி²த: ।
பரப்³ரஹ்மரதோ நித்யம் புரீநாமா ஸ உச்யதே ॥ 35॥
பூ⁴ரிஶப்³தே³ந ஸௌவர்ண்யம் பா³ர்யதே யேந ஜீவிநாம் ।
ஸம்ப்ரதா³யோ யதீநாம் ச பூ⁴ரிவார:ஸ உச்யதே ॥ 36॥
சிந்மாத்ரம் சைத்யரஹிதமநந்தமஜரம் ஶிவம் ।

யோ ஜாநாதி ஸ வை வித்³வாந் சைதந்யம் தத்³விதீ⁴யதே ॥ 37॥
மஹாநுஶாஸநம் ।
மர்யாதை³ஷா ஸுவிஜ்ஞேயா சதுர்மட²விதா⁴யிநீ ।
தாமேதாம் ஸமுபாஶ்ரித்ய ஆசார்யா:ஸ்தா²பிதா: க்ரமாத் ॥ 38॥
ஆம்நாயா: கதி²தா ஹ்யேதே யதீநாஞ்ச ப்ரு’த²க்-ப்ரு’த²க் ।
தை:ஸர்வேஶ்சதுராசார்யைர்நியோகே³ந யதா²க்ரமம் ॥ 39॥
ப்ரயோக்ததவ்யா:ஸ்வத⁴ர்மேஷு ஶாஸநீயாஸ்ததோऽந்யதா² ।
குர்வந்து ஏவ ஸததமடநம் த⁴ரணீதலே ॥ 40॥
விருத்³தா⁴சரணப்ராப்தாவாசார்யாணாம் ஸமாஜ்ஞயா ।
லோகாந் ஸம்ஶீலயந்த்வேவ ஸ்வத⁴ர்மாப்ரதிரோத⁴த: ॥ 41॥
ஸ்வ-ஸ்வராஷ்ட்ரப்ரதிஷ்டி²த்யை ஸஞ்சார:ஸுவிதீ⁴யதாம் ।
மடே² து நியதோ வாஸ ஆசார்யஸ்ய ந யுஜ்யதே ॥ 42॥
வர்ணாஶ்ரமஸதா³சாரா அஸ்மாபி⁴ர்யே ப்ரஸாதி⁴தா: ।
ரக்ஷணீயா:ஸதை³வைதே ஸ்வ-ஸ்வ பா⁴கே³ யதா²விதி⁴ ॥ 43॥
யதோ விநஷ்டிர்மஹதீ த⁴ர்மஸ்யாஸ்ய ப்ரஜாயதே ।
மாந்த்³யம் ஸந்த்யாஜ்யமேவாத்ர தா³க்ஷ்யமேவ ஸமாஶ்ரயேத் ॥ 44॥
பரஸ்பரவிபா⁴கே³ து ந ப்ரவேஶ: கதா³சந ।
பரஸ்பரேண கர்தவ்யா ஹ்யாசார்யேண வ்யவஸ்தி²தி: ॥ 45॥
மர்யாதா³யா விநாஶேந லுப்யேரந்நியமா: ஶுபா: ⁴ ।
கலஹாங்கா³ரஸம்பத்திரதஸ்தாம் பரிவர்ஜயேத் ॥ 46॥
பரிவ்ராடா³ர்யமர்யாதோ³ மாமகீநாம் யதா²விதி⁴ ।
சதுஷ்பீடா²தி⁴கா³ம் ஸத்தாம் ப்ரயுஞ்ஜ்யாச்ச ப்ரு’த²க்-ப்ரு’த²க் ॥ 47॥
ஶுசிர்ஜிதேந்த்³ரியோ வேத³-வேதா³ங்கா³தி³விஶாரத:³ ।
யோக³ஜ்ஞ:ஸர்வஶாஸ்த்ராணாம் ஸ மதா³ஸ்தா²நமாபுயாத் ॥ 48॥
உக்தலக்ஷணஸம்பந்ந:ஸ்யாச்சேந்மத்பீட²பா⁴க்³ ப⁴வேத் ।
அந்யதா²ரூட⁴பீடோ²ऽபி நிக்³ரஹார்ஹோ மநீஷிணாம் ॥ 49॥
நஜாது மட²முச்சி²ந்த்³யாதி³தி⁴காரிண்யுபஸ்தி²தே ।
விக்⁴நாநாமபி பா³ஹுல்யாதே³ஷ த⁴ர்ம:ஸநாதந: ॥ 50॥

அஸ்மத்பீட²ஸமாரூட: ⁴ பரிவ்ராடு³க்தலக்ஷண: ।
அஹமேவேதி விஜ்ஞேயோ யஸ்ய தே³வ இதி ஶ்ருதே: ॥ 51॥
ஏக ஏவாவிஷேச்ய:ஸ்யாத³ந்தே லக்ஷணஸம்மத: ।
தத்தத்பீடே² க்ரமேணைவ ந ப³ஹு யுஜ்யதே க்வசித் ॥ 52॥
ஸுத⁴ந்வந:ஸமௌத்ஸுக்யநிவ்ரு’த்யை த⁴ர்ம-ஹேதவே ।
தே³வராஜோபசாராம்ஶ்ச யதா²வத³நுபாலயேத் ॥ 53॥
கேவலம் த⁴ர்மமுத்³தி³ஶ்ய விப⁴வோ ப்³ரஹ்மசேதஸாம் ।
விஹிதஶ்சோபகாராய பத்³மபத்ரநயம் வ்ரஜேத் ॥ 54॥
ஸுத⁴ந்வா ஹிமஹாராஜஸ்ததா²ந்யே ச நரேஶ்வரா: ।
த⁴ர்மபாரம்பரீமேதாம் பாலயந்து நிரந்தரம் ॥ 55॥
சாதுர்வர்ண்யம் யதா²யோக்³யம் வாங்மந: காயகர்மபி: ⁴ ।
கு³ரோ: பீட²ம் ஸமர்சேத விபா⁴கா³நுக்ரமேண வை ॥ 56॥
த⁴ராமாலம்ப்³ய ராஜாந: ப்ரஜாப்⁴ய: கரபா⁴கி³ந: ।
க்ரு’தாதி⁴காரா ஆசார்யா த⁴ர்மதஸ்தத்³வதே³வ ஹி ॥ 57॥
த⁴ர்மோ மூலம் மநுஷ்யாணாம் ஸ சாசார்யாவலம்ப³ந: ।
தஸ்மாதா³சார்யஸுமணே: ஶாஸநம் ஸர்வதோऽதி⁴கம் ॥ 58॥
தஸ்மாத் ஸர்வப்ரயத்நேந ஶாஸநம் ஸர்வஸம்மதம் ।
ஆசார்யஸ்ய விஶேஷேண ஹ்யௌதா³ர்யப⁴ரபா⁴கி³ந: ॥ 59॥
ஆசார்யாக்ஷிப்த த³ண்டா³ஸ்து க்ரு’த்வா பாபாநி மாநவா: ।
நிர்மலா:ஸ்வர்க³மாயாந்தி ஸந்த:ஸுக்ரு’திநோ யதா² ॥ 60॥
இத்யேவம் மநுரப்யாஹ கௌ³தமோऽபி விஶேஷத: ।
விஶிஷ்டஶிஷ்டாசாரோऽபி மூலாதே³வ ப்ரஸித்³த்⁴யதி ॥ 61॥
தாநாசார்யோபதே³ஶாம்ஶ்ச ராஜத³ண்டா³ம்ஶ்ச பாலயேத் ।
தஸ்மாதா³சார்யராஜாநாவநவத்³யௌ ந நிந்த³யேத் ॥ 62॥
த⁴ர்மஸ்ய பத்³த⁴திர்ஹ்யேஷா ஜக³த:ஸ்தி²திஹேத்வே ।
ஸர்வவர்ணாஶ்ரமாணாம் ஹி யதா²ஶாஸ்த்ரம் விதீ⁴யதே ॥ 63॥
க்ரு’தே விஶ்வகு³ருர்ப்³ரஹ்மா த்ரேதாயாம்ரு’ஷீஸத்தம: ।

த்³வாபரே வ்யாஸ ஏவ ஸ்யாத் கலாவத்ர ப⁴வாம்யஹம் ॥ 64॥
மடா²ஶ்சத்வார ஆசார்யாசத்வாரஶ்சது⁴ரந்த⁴ரா: ।
ஸம்ப்ரதா³யாஶ்ச சத்வார ஏஷா த⁴ர்மவ்யவஸ்தி²தி: ॥ 65॥
அதோ²ர்த்⁴வம் ஶேஷா ஆம்நாயா: விஜ்ஞாநைக விக்³ரஹா:
பஞ்சமஸ்தூர்த்⁴வ ஆம்நாய:ஸுமேருமட² உச்யதே ।
ஸம்ப்ரதா³யோऽஸ்ய காஶீ ஸ்யாத் ஸத்யஜ்ஞாநாபி⁴தே⁴ பதே³ ॥ 66॥
கைலாஸ: க்ஷேத்ரமித்யுக்தம் தே³வதாऽஸ்ய நிரஞ்ஜந: ।
தே³வீ மாயா ததா²சார்ய ஈஶ்வரோऽஸ்ய ப்ரகீர்தித: ॥ 67॥
தீர்த² து மாநஸம் ப்ரோக்தம் ப்³ரஹ்மதத்த்வாவகா³ஹி தத் ।
தத்ர ஸம்யோக³மாத்ரேண ஸம்ந்யாஸம் ஸமுபாஶ்ரயேத் ॥ 68॥
ஸூக்ஷ்மவேத³ஸ்ய வக்தா ச தத்ர த⁴ர்மம் ஸமாசரேத் ।
ஷஷ்ட²ஸ்வாத்மாக்²ய ஆம்நாய: பரமாத்மா மடோ² மஹாந் ॥ 69॥
ஸத்த்வதோஷ:ஸம்ப்ரதா³ய: பத³ம் யோக³மநுஸ்மரேத் ।
நப:⁴ ஸரோவரம் க்ஷேத்ரம் பரஹம்ஸோऽஸ்ய தே³வதா ॥ 70॥
தே³வீ ஸ்யாந்மாநஸீ மாயா ஆசார்யஶ்சேதநாஹ்வய: ।
த்ரிபுடீதீர்த²முத்க்ரு’ஷ்டம் ஸர்வபுண்யப்ரதா³யகம் ॥ 71॥
ப⁴வ-பாஶவிநாஶாய ஸம்ந்யாஸம் தத்ர சாஶ்ரயேத் ।
வேதா³ந்தவாக்யவக்தா ச தத்ர த⁴ர்மம் ஸமாசரேத் ॥ 72॥
ஸப்தமோ நிஷ்கலாம்நாய:ஸஹஸ்ரார்கத்³யுதிர்மட:² ।
ஸம்ப்ரதா³யோऽஸ்ய ஸச்சி²ஷ்ய:ஶ்ரீகு³ரோ: பாது³கே பதே³ ॥ 73॥
தத்ராநுபூ⁴தி: க்ஷேத்ரம் ஸ்யாத்³ விஶ்வரூபோऽஸ்ய தே³வதா ।
தே³வீ சிச்ச²க்திநாம்நீ ஹி ஆசார்ய:ஸத்³கு³ரு:ஸ்ம்ரு’த: ॥ 74॥
ஸச்சா²ஸ்த்ரஶ்ரவணம் தீர்த²ம் ஜராம்ரு’த்யுவிநாஶகம் ।
பூர்ணநந்த³ப்ரஸாதே³ந ஸம்ந்யாஸம் தத்ர சாஶ்ரயேத் ॥ 75॥
॥ இதி ஶ்ரீமத்³ப⁴க³வத்பாத³ஸ்வாமி ஆத்³யஶங்கராசார்யக்ரு’த:
ஶ்ரீமந்மடா²ம்நாயமஹாநுஶாஸநம் ஸம்பூர்ணம் ॥

